
      Paco Souto, por Peter Schneider (fragmento).

    

  


  
    
      


      © Paco Souto


      © Ilustracións: Viki Rivadulha


      © 2016, Edicións Laiovento, S.L.


      Vía Pasteur, 26. Polígono do Tambre / 15890 Santiago de Compostela / Galiza / U.E.


      Correo electrónico: laiovento@laiovento.com


      Local na Rede: //www.laiovento.com


      


      I.S.B.N.: 978-84-8487-308-2


      Depósito Legal: C 115-2016


      


      © Nesta colección, a fotografía da capa é dos propios autores do texto.


      


      Deseño editorial: Pepe Carreiro


      


      Imprime: Tórculo Comunicación Gráfica


      Vía Edison 33-35. Polígono do Tambre


      15890 Santiago de Compostela


      Impreso en papel ecolóxico


      


      Este libro non poderá ser reproducido, nin total


      nin parcialmente, calquera que for o medio empregado,


      sen o permiso previo do editor. Reservados todos os dereitos.


      

    

  


  
    
      Anotacións para unha lectura de e CAÍN


      e Caín é o novo poemario de Paco Souto que inaugura a colección de poesía Ventoalto, da editorial Laiovento.


      Souto presenta este novo libro como un proxecto de variadas voces e temas, que o propio autor destacou como un percorrido por lindeiros entre o lírico e o mítico.


      Nós vemos tres eixes que ordenan a súa lectura: o mítico, no que hai un alento fundacional; o erotismo, un tema recorrente na poesía do autor; e a escrita, fundación e orixe, forza creadora e diálogo.


      O HERBARIO DE BETH é un poema (ou poemas que son o mesmo) de creación e coñecemento. Dos seres que procrearon xentes e árbores e deron principio e fin ao mundo. Moi fermosa é a orixe dos fillos de Aor, tres homes, dúas mulleres e un pau que no serodio medrar fíxose laranxeira.


      Nos seus versos recordamos aquelas obras dos oitenta, aínda, e as árvores de sete palabras, de estirpes. Foron libros que revelaron o misterio das orixes e do retorno á patria, do nacemento, a miúdo nun certo ton apocalíptico, e nos que obraba tamén a memoria. Poemarios na liña do desenvolvemento de materias mítico-simbólicas, de memorias de viaxes, da creación dun espazo onírico inspirado sobre a propia terra (están os topónimos, os nomes dos poetas-herois) na liña inspirada do vello Pondal. Evocamos a substancia de Victor Vaqueiro en A fraga prateada (1983), e A cámara da névoa (1989), e aquel magnífico E direivos eu do mister das cobras, que en 1980 nos ofrecera Manuel Vilanova, cando se abría unha nova época na creación literaria en galego. E fundacionais eran aqueles libros de Cesáreo Sánchez, nos que a palabra, o topónimo, desencadeaba na memoria unhas referencias nas que recoñecérmonos. Mar do fin da terra (1987) ou o posterior A árvore das sete palavras son libros que desde a sintetización reflexiva dun á orquestración verbal do outro (Basilio Losada), están dominados por esa primeira persoa común na obra de Cesáreo.

